
Assalamualaikum Warahmatullahi Wabarakatuh

Alhamdulillahi Rabbil ‘Alamiin. Wassalatu Wassalamu ‘Ala Asyrafil Anbiae Wal Mursaliin, Sayyidina Muhammadin, Wa’alaa Aalihi Wa Sahbihie Ajma’iin.

Yang Mulia Dayang Hajah Aisah binti Haji Md Ali, 
Pengarah Perkembangan Sumber Tenaga Manusia,
Kementerian Pendidikan

Yang Mulia, Awang Zaman bin Haji Gapar, 
Pegawai Tugas-Tugas Khas Kanan / Ketua Bahagian Pendidikan Swasta,
Kementerian Pendidikan selaku Pengerusi Bersama Majlis.

Yang Mulia, Dato Seri Setia Haji Awang Mohd Yusoff bin Haji Awang Ismail, 
Timbalan Menteri Pendidikan

Yang Mulia Setiausaha Tetap – Setiausaha Tetap, Timbalan-Timbalan Setiausaha Tetap, Pemangku Ketua Pengarah Pendidikan, Yang Mulia Awangku Abdullah bin Pengiran Haji Tengah, mantan Timbalan Setiausaha Tetap dan wakil para pesara, Pengarah-Pengarah, Pegawai-Pegawai kanan, pegawai-pegawai dan para pesara yang diraikan serta hadirin yang dihormati sekalian.

1. Alhamdulillah kita bersyukur ke Hadrat Allah Subhanahu Wata’ala kerana dengan izin-nya jua, kita dapat bersama-sama hadir di Majlis Meraikan Pesaraan bagi 126 orang Pegawai dan Kakitangan Kementerian Pendidikan Tahun 2013 pada petang ini.

2. Setinggi-tinggi penghargaan diucapkan kepada Jabatan Perkembangan Sumber Tenaga Manusia dan bahagian Pendidikan Swasta yang telah mengungkayahkan majlis pernghargaan ini, iaitu bagi merakamkan pernghargaan dan ucapan terima kasih yang tidak terhingga pihak Kerajaan Kebawah Duli Yang Maha Mulia paduka Seri Baginda Sultan dan Yang Di-Pertuan Negara Brunei Darussalam dan Kementerian Pendidikan khususnya, kepada para pegawai dan kakitangan Kementerian Pendidikan yang telah memberikan khidmat bakti mereka sepanjang tempoh perkhidmatan mereka dengan Kerajaan. 

Hadirin dan hadirat yang dihormati sekalian,

3. Di kesempatan ini, saya sukacita mengucapkan setinggi-tinggi penghargaan dan terima kasih atas curahan khidmat bakti dan sumbangan Tuan-Tuan dan Puan-Puan selama ini. Khidmat bakti abiskita selama ini akan terpahat dalam lakaran sejarah pendidikan Negara ini. Majlis ini adalah sebagai satu tanda pengiktirafan dan ingatan baik kita semua terhadap sumbangan dan jasa bakti abiskita terhadap perkembangan dan kemajuan pendidikan Negara yang sama-sama kita kasihi ini. Besar atau kecil sumbangan itu bukan menjadi ukuran tetapi nilai keikhlasan budi dan jasa itulah yang lebih utama. Semuanya member impak yang signifikan kepada wajah pendidikan negara.

4. Persaraan ini juga bukanlah titik noktah bagi seseorang untuk member sumbangan terhadap kemajuan Negara. Sector pendidikan Negara telah berkembang luas dan telah membula pelbagai peluang bagi pihak-pihak yang mempunyai kelebihan dalam bidang ini untuk terus menabur bakti dalam pendidikan Negara ini.

Para pesara yang diraikan,

5. Setelah berkhidmat dalam tempoh purata selama 30 tahun di sector Kerajaan, kita pasti para pesara  telah merencana kehidupan untuk melangkah ke dunia baru ataupun sedang menikmati alam persaraan masing-masing. Persaraan bukanlah garisan penamat tetapi sebaliknya adalah satu mercu tanda dalam perjalanan hidup kita sebagai hamba Allah subhanahu wata’ala. Ini bermakna kita telah berada di tahap usia matang dan penuh dengan pelbagai pengalaman.

6. Fasa persaraan ini member ruang waktu para pesara sekalian untuk melaksanakan program atau apa jua aktiviti yang sebelum ini tidak dapat dilaksanakan kerana keterbatasan waktu bertugas. Adalah diharapkan masa-masa emas yang terluang ini digunakan seoptimanya dengan perkara-perkara yang bermanfaat dan menguntungkan diri sendiri, keluarga dan masyarakat. Saya sebutkan perkara ini kerana ada kalanya terdengar komen para pesara yang seolah-olah merasa kekosongan aktiviti dalam menjalani kehidupan selepas bersara. Dalam hubungan ini pelbagai pilihan untuk memajukan diri dalam pelbagai bidang terbuka sekeliling kita. Selaras dengan saranan pembelajaran sepanjang hayat, tentu sahaja terdapat rancangan-rancangan yang boleh diterokai. Terpulang kepada kebijaksanaan seseorang pesara untuk memilihnya bagi memastikan masanya akan terisi dengan rancangan kemasyarakatan umpamanya atau mengongsikan pengetahuan dan pengalaman dengan anggota masyarakat sebagai seorang yang terlebih dahulu makan garam.

7. Sebagai contoh, Kementerian Pendidikan sejak tahun 2012 telah melaksanakan satu program dikenali sebagai Miftah An Najah untuk membantu pelajar-pelajar yang memerlukan bantuan berpunca dari beberapa faktor seperti tahap pendapatan rendah, keadaan rumahtangga yang tidak kondusif, yang boleh menjejaskan prestasi pelajar berkenaan dalam pelajaran mereka.

8. Sehubungan ini, di samping menghulurkan bantuan peralatan sekolah, Kementerian Pendidikan mulai tahun 2013 telah melaksanakan program tuisyen bagi membantu pelajar-pelajar ini bagi menghadapi Penilaian Sekolah Rendah (PSR) dan Peperiksaan Sijil Am Pelajaran Cambridge Peringkat ‘O’ dengan keyakinan bahawa jika mereka mencapai kecemerlangan dalam pendidikan, ianya akan dapat mengubah masa depan mereka.

Rancangan initelah melibatkan seramai 189 orang guru peringkat rendah dan 183 orang di peringkat menengah. Dengan jumlah guru ini kita  hanya dapat memberikan tuisyen ini kepada 929 orang pelajar, walaupun jumlah pelajar yang menerima bantuan Miftah An Najah telah meningkat dari 7,898 dalam tahun 2012 kepada 12,341 pada tahun 2014 ini.

Statistik ini menunjukkan dengan jelas bahawa dalam masyarakat kita masih ada bilangan pelajar yang memerlukan bantuan dalam berbagai bentuk.

9. Dalam kesempatan ini, saya sukacita mengucapkan setinggi-tinggi penghargaan dan terima kasih kepada semua guru-guru yangs ecara sukarela telah memberikan sumbangan bagi menjayakan program ini.

10. Pada tahun ini juga Kementerian Pendidikan telah melaksanakan Program Intervensi Pendidikan bagi pelajar-pelajar dari 15 buah sekolah rendah dikenali sebagai Sekolah Pemangkin dalam menghadapai Penilaian Sekolah Rendah bersama-sama dengan Penggerak – Jabatan Perdana Menteri. Dari hamper 1000 orang pelajar dari 15 buah sekolah pemangkin ini, terdapat kira-kira 9% dari pelajar-pelajar ini menghadapi beberapa masalah kehadiran ke sekolah yang menyebabkan prestasi pembelajaran mereka juga terjejas.

11. Dalam hubungan ini, sebagai langkah sementara mengatasi masalah ini, Kementerian Pendidikan telah menempatkan kira-kira 85 orang pelajar dari 15 buah sekolah rendah ini di asrama dengan tujuan untuk memastikan kehadiran mereka ke sekolah dan pembelajaran mereka terjamin. Alhamdulillah, dalam waktu yang singkat, kurang daripada 2 bulan, kita telah dapat memerhatikan adanya perubahan yang menggalakkan di kalangan pelajar-pelajar berkenaan baik dari aspek pembelajaran mahupun perkembangan diri mereka sebagai modal insane. Sekali lagi saya sukacita merakamkan setinggi-tinggi penghargaan kepada semua yang terlibat dalam menjayakan rancangan ini.

12. Dari dua contoh program yang dilaksanakan oleh Kementerian Pendidikan ini, saya percaya para peserta mempunyai peluang dan ruang untuk memberikan sumbangan masing-masing, samada menerusi penglibatan dalam kes tuisyen ataupun memaduli pelajar-pelajar yang memerlukan bantuan.

Bagi tujuan ini, untuk merapatkan lagi hubungan silaturrahim di kalangan para peserta, Kementerian Pendidikan bersedia menimbangkan untuk menyediakan sebuah bilik khas bagi para pesara untuk mengadakan perjumpaan bagi menjana pemikiran kea rah melakar dan melaksanakan rancangan atau program bagi membantu Kementerian Pendidikan meningkatkan kualiti pendidikan di negara ini.

13. Di kesempatan ini juga, kepada warga Kementerian Pendidikan yang masih berkhidmat, saya amat berharap agar semua warga kerja Kementerian Pendidikan akan sentiasa ‘peka’ dan meninggalkan sikap yang mudah berasa selesa dengan apa yang dicapai dalam organisasi masing-masing. Sebaliknya hendaklah sentiasa berfikir dengan skop yang lebih luas dan terkehadapan agar perancangan-perancangan dan kerja-kerja yang dilaksanakan akan selaras dengan visi dan misi Kementerian Pendidikan, yang sentiasa menjana kea rah Pendidikan yang Berkualiti.

14. Hal ini telah turut dititahkan oleh Kebawah Duli Yang Maha Mulia Paduka Seri Baginda Sultan semasa sambutan Hari Guru Kali Ke-24 dan 100 Tahun Pendidikan Formal Negara Brunei Darussalam yang baru lalu. Masih banyak tuntutan dan tanggungjawab yang mesti kita tanai, antaranya:
	

· Sistem Pendidikan Negara Abad Ke-21 (SPN21) yang menuntut kita untuk terus berusaha bagi merealisasikan sistem Pendidikan ini sebagai suatu ‘tranformasi pendidikan’ yang benar-benar menghasilkan ‘sumber tenaga manusia’ yang berbekalkan ‘hoslistic education’ merangkumi intelektual, fizikal dan spiritual;

· Tujuh (7) “Grand Initiatives” yang telah dimandatkan di bawah bumbung ‘Perancangan Strategik’ Kementerian Pendidikan. Saya yakin semua ‘champions’ yang diamanahkan akan terus berusaha mencapai visi dan misi melalui strategic actions masing-masing. Ini pastinya melibatkan ‘stakeholders’ yang lain dan sebagai flatform dalam mengayakan budaya ‘team-work and strong network’ di semua kalangan eksekurif. Melalui inisiatif-inisiatif ini, kita yakin yang budaya kerja berasingan atau ‘work in silos’ boleh dihapuaskan.

15. Menyentuh tentang usaha ‘tranformasi pendidikan’ pula, saya sangat berharap akan melihat ‘learning outcome’, dalam jangka waktu yang telah ditetapkan melalui beberapa projek yang sekarang di tahap ‘proses systemic, scalable dan sustainable’, antaranya seperti:

· Whole school ICT Development yang kini dalam usaha kita untuk meneruskan dengan Whole School Improvement Aprroach and Learning Spaces Enviroment,

· Penghasilan dan pengayaan world class digital media dan digital curriculum contents melalui Media InService Centre, dan menyelaraskan dengan rancangan-rancangan yang sedang diusahakan, 


16.  Seterusnya, dalam usaha kita untuk memantapkan kualiti pencapaian akademik melalui pelbagai inisiatif dan aktiviti-aktiviti yang strategic dan terancang, yang berfokus kepada student learning centred dan learning outcome, saya menyeru semua pihak dis etiap peringkat di Kementerian Pendidikan ini agar terus berusaha mencari ‘amalan-amalan terbaik’ dari serata dunia untuk mempelbagaikan proses pembelajaran dan pengajaran yang berkesan. Usaha ini sudah setentunya hanya akan menjadi kenyataan dengan sokongan padu dari semua pihak dalam Kementerian Pendidikan yang berpengetahuan, berkemahiran, berintegriti dan berkeperibadian yang tinggi.

 Para hadirin yang dihormati sekalian,

17. Sekali lagi saya merakamkan setinggi-tinggi penghargaan dan terima kasih atas sumbangan dan kesetiaan para pesara yang diaraikan sekalian, yang tidak berbelas bahagi terhadap Kerajaan Kebawah Duli Yang Maha Mulia Paduka Seri Baginda Sultan dan Yang Di-Pertuan Negara Brunei Darussalam, khusus kepada Kementerian Pendidikan selama ini. Kita sama-sama mendoakan agar mereka yang diraikan hari ini akan sentiasa maju jaya dan diberkati dalam kehidupan masing-masing dan dalam setiap usaha yang dilaksanakan.

Sekian, Wabillahi Taufiq Walhidayah, Wassalamu’Alaikum Warahmatullahi Wabarakatuh.

